
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

N_____ - Ա

ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԲԱՐԻ ԱՐԵՎ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ

Հիմք ընդունելով Հայաստանի Հանրապետության հարկային օրենսգրքի 79-րդ հոդվածի 1-ին մասը և ղեկավարվելով Հայաստանի Հանրապետության կառավարության 2017 թվականի հոկտեմբերի 5-ի N1225-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

[bookmark: _GoBack]1. Հայաստանի Հանրապետության կառավարության սահմանած կարգով ընտրված «ԲԱՐԻ ԱՐԵՎ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում 2021 թվականի մայիսի 14-ից մինչև 2021 թվականի հունիսի 30-ը ներառյալ ներմուծվող ապրանքների` համաձայն հավելվածի, մաքսային և հարկային մարմինների կողմից հաշվարկվող ավելացված արժեքի հարկի վճարման ժամկետը հետաձգվում է ներմուծման հայտարարագրման օրվանից հաշված 3 տարի ժամկետով:
2. Հայաստանի Հանրապետության էկոնոմիկայի նախարարին` ապահովել «ԲԱՐԻ ԱՐԵՎ» սահմանափակ պատասխանատվությամբ ընկերության հետ Հայաստանի Հանրապետության կառավարության 2017 թվականի հոկտեմբերի 5-ի N1225-Ն որոշման 2-րդ կետով հաստատված` ներդրումային ծրագրի իրականացման ակնկալվող արդյունքների և մոնիթորինգի համակարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
 	ՎԱՐՉԱՊԵՏ							ՆԻԿՈԼ ՓԱՇԻՆՅԱՆ

















Հավելված
ՀՀ կառավարության 2021 թվականի
__________ -ի N …-Ա որոշման


ՑԱՆԿ
«ԲԱՐԻ ԱՐԵՎ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	NN 
ը/կ
	ԱՏԳԱԱ-ի
ծածկագիրը
	Անվանումը
	Չափի միավորը
	Քանակը
	Արժեքը (դրամ)

	1
	2
	3
	4
	5
	6

	1
	7610
	Արևային կայանի կրող կոնստրուկցիա
	վտ/կգ
	5 580 /
104 420
	278 200 000

	                 Ընդամենը`
	278 200 000






ՀԻՄՆԱՎՈՐՈՒՄ
«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԲԱՐԻ ԱՐԵՎ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը
Սույն որոշման նախագծի ընդունումը պայմանավորված է ներդրումային ծրագրի շրջանակներում «ԲԱՐԻ ԱՐԵՎ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու անհրաժեշտությամբ` Հայաստանի Հանրապետության հարկային օրենսգրքի 79-րդ հոդվածի 1-ին մասի և ՀՀ կառավարության 2017 թվականի հոկտեմբերի 5-ի N1225-Ն որոշման պահանջներին համապատասխան:

1. Ընթացիկ իրավիճակը և խնդիրները
«ԲԱՐԻ ԱՐԵՎ» ՍՊ ընկերությունը հիմնադրվել է 2017 թվականին։
«ԲԱՐԻ ԱՐԵՎ» սահմանափակ պատասխանատվությամբ ընկերության կողմից ներմուծվող սարքավորումները նախատեսված են երեք 5 ՄՎտ դրվածքային հզորությամբ արևային կայանների կառուցման և շահագործման համար՝ ՀՀ Գեղարքունիքի և Արագածոտի մարզերում։ Արևային կայաններից երկուսը գտնվում են Արագածոտն մարզի Արագածոտն համայնքում և մեկը Գեղարքունիքի մարզ Աստղաձոր համայնքում։ Նախատեսվում է տեղադրել բարձր արդյունավետությամբ Risen Energy ընկերության երկերեսանի մոնոբյուրեղային ՖՎ մոդուլներ (www.risenenergy.com), որոնց հզորության նվազեցումը չի գերազանցում տարեկան 0.5%-ը: Նախագծում օգտագործվելու են Huawei ընկերության արտադրության ինվերտորներ (փոխակերպիչներ): Արևային վահանակների շարժական կրող կոնստրուկցիան կներմուծվի Arctech ընկերությունից։ Արտադրված էլեկտրաէներգիան ամբողջությամբ վաճառվելու է ՀԷՑ ՓԲԸ-ին, առկա են ՀՀ Հանրային Ծառայությունները Կարգավորող Հանձնաժողովի կողմից շնորհված էլեկտրական էներգիայի արտադրության (հզորության) երեք լիցենզիաներ։
Ծրագրի շրջանակում նախատեսվող ներդրումների ընդհանուր գումարը կազմում է 4․7 մլրդ դրամ։ Ներդրումների մոտ 80% արդեն իսկ իրականացվել է, այդ թվում ծրագրի շրջանակներում ձեռք են բերվել հողամասեր (76 մլն դրամ), իրականացվել է շինարարություն և կատարվել են վճարումներ սարքավորումների դիմաց (3,552 մլն դրամ), ինչպես նաև նախագծային աշխատանքներ (66 մլն դրամ)։ Ներդրումների իրականացումը սկսվել է 2019 թվականին և նախատեսվում է ավարտել սույն թվականի երրորդ եռամսյակում։ 
Արտադրանքի ընդհանուր ծավալը կկազմի շուրջ 871 մլն դրամ, որն ամբողջությամբ կիրացվի ՀՀ տարածքում։ 
Վերոնշյալ գործունեության կազմակերպման համար ներմուծվող ապրանքների մասով ընկերությունն ակնկալում է ԱԱՀ-ի գումարների երեք տարի ժամկետով հետաձգում:

1. Տվյալ բնագավառում իրականացվող քաղաքականությունը
Ներդրումների ներգրավում, նոր աշխատատեղերի ստեղծում:

1. Կարգավորման նպատակը և բնույթը
«Ավելացված արժեքի հարկի մասին» ՀՀ օրենքի և ՀՀ կառավարության 2017 թվականի հոկտեմբերի 5-ի N1225-Ն որոշման պահանջներին համաձայն ներդրումային ծրագրերի շրջանակներում ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգում:

1. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության կողմից՝ հաշվի առնելով ՀՀ ֆինանսների նախարարության և ԿԱ Պետական եկամուտների կոմիտեի դիրքորոշումը:

1. Ակնկալվող արդյունքը
Ներդրումային ծրագրի իրագործման արդյունքում ընկերությունում երեք տարվա ընթացքում կստեղծվի 20 նոր աշխատատեղ` 250 հազ․ դրամ միջին աշխատավարձով: 
1. Այլ տեղեկություններ (եթե այդպիսիք առկա են)

Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում։




[bookmark: username]Կատարող` Ալեքսանդր Բալբաբյան
[bookmark: phonenumber]011 597136




ԱՄՓՈՓԱԹԵՐԹ
«ԲԱՐԻ ԱՐԵՎ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն

	31-03-2021թ.

	
	N 01/2-1/4728-2021

	1. Ներդրումային ծրագրին կից ներկայացված Ձև 2-ում ներառված՝ ապրանքների ԱՏԳ ԱԱ ծածկագրերն անհրաժեշտ է ներկայացնել քառանիշ թվով՝ համապատասխանեցնելով ՀՀ կառավարության 2017 թվականի հոկտեմբերի 5-ի թիվ 1225-Ն որոշմամբ սահմանված՝ Ձև 2-ը լրացնելու ուղեցույցի պահանջին:
Միաժամանակ, հայտնում ենք, որ «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» Հայաստանի Հանրապետության օրենքի համաձայն՝ ավելացված արժեքի հարկ վճարող համարվողների կողմից ԱՏԳ ԱԱ 8504, 8544 և 8536 ապրանքային ենթախմբերի դասվող ապրանքների ներմուծումն ազատված է ավելացված արժեքի հարկից:
Միաժամանակ, կից ներկայացնում ենք ՀՀ կառավարության 2017 թվականի հոկտեմբերի 5-ի թիվ 1225-Ն որոշմամբ հաստատված թիվ 1 հավելվածի 8-րդ կետով սահմանված չափորոշիչների գնահատականները:


	 Ընդունվել է։ Կատարվել են համապատասխան փոփոխություններ։

	[bookmark: _Hlk69199583]2. ՀՀ պետական եկամուտների կոմիտե

	01-04-2021թ. 

	
	N 01/3-2/18292-2021

	1. Որոշմամբ սահմանված կարգի Ձև N2-ը լրացնելու ուղեցույցի 1-ին կետի համաձայն՝ ներմուծվող ապրանքների ցանկի 2-րդ՝ «ԱՏԳ ԱԱ-ի ծածկագիրը» սյունակի համապատասխան տողում նշվում է յուրաքանչյուր ապրանքի ԱՏԳ ԱԱ քառանիշ ծածկագիրը, իսկ Ձև N4-ը լրացնելու ուղեցույցի 1-ին կետի «ա.» ենթակետի համաձայն՝ 1-ին` «Տեղեկատվություն անձի տնտեսական գործունեության մասին» բաժնի՝ 2-րդ և 3-րդ սյունակներում նշված տեղեկատվությունը լրացվում է դիմումը ներկայացնելուն նախորդող երկու տարիների համար, իսկ հաջորդ սյունակներում` կանխատեսվող տարիները՝ մինչև ծրագրի ավարտն ընկած ժամանակահատվածը: Նոր ստեղծված կազմակերպության դեպքում՝ 2-րդ և 3-րդ սյունակների համապատասխան վանդակներում դրվում է «-» նշան, ուստի «Բարի Արև» ՍՊԸ դիմումին կից ներկայացված Ձև N2-ը և Ձև N4-ը անհրաժեշտ է լրացնել նշված ուղեցույցներին համապատասխան։
Միաժամանակ, «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ օրենքի 1-ին հոդվածի 4-րդ պարբերության համաձայն՝ ավելացված արժեքի հարկ վճարող համարվողների կողմից ԱՏԳ ԱԱ 84 և 85 ապրանքային ենթախմբերին դասվող ապրանքների ներմուծումը (բացառությամբ նույն պարբերությամբ սահմանված ապրանքների), անկախ նշված հոդվածով սահմանված ցանկում կատարված բացառություններից, և նույն  պարբերությամբ սահմանված այլ ապրանքների ներմուծումն ազատվում է ավելացված արժեքի հարկից: Հետևաբար, վերը նշված ցանկերում ներառված ապրանքների ներմուծման պարագայում առաջարկում ենք դրանք հանել ներմուծվող ապրանքների ցանկից։
Հայտնում ենք նաև, որ «Բարի Արև» սահմանափակ պատասխանատվությամբ ընկերությունը (ՀՎՀՀ 01279594, գրանցված 22.12.2017թ.) գործում է հարկման ընդհանուր համակարգում, ըստ ներկայացրած վերջին՝ 2021թ. փետրվար ամսվա եկամտային հարկի և սոցիալական վճարի ամսական հաշվարկի ունի 4 հարկման բազա ունեցող վարձու աշխատողներ, որոնց միջին հարկման բազան կազմում է 205,160 դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի այդ տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 28.03.2021թ. դրությամբ ընկերությունը չունի հարկային մարմնի կողմից վերահսկվող պարտավորություն:
Միաժամանակ, կից ներկայացնում ենք Որոշմամբ սահմանված չափորոշիչների գնահատականների վերաբերյալ տեղեկանք:
 

	 Ընդունվել է։ Կատարվել են համապատասխան փոփոխություններ։

	3. ՀՀ տարածքային կառավարման և ենթակառուցվածքների նախարարություն

	31-03-2021թ. 

	
	N ՍՊ/22.2/7708-2021

	1. Առաջարկություններ և դիտողություններ չկան: 

	 Ընդունվել է:

	ՏԵՂԵԿԱՆՔ
ՀՀ կառավարության 2017 թվականի հոկտեմբերի 5-ի N1225-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«ԲԱՐԻ ԱՐԵՎ» ՍՊԸ

	Գնահատման չափորոշիչներ
	ՀՀ էկոնոմիկայի նախարարություն
	ՀՀ ֆինանսների նախարարություն
	ՀՀ ԿԱ պետական եկամուտների կոմիտե 
	ՀՀ տարածքային կառավարման և ենթակառուցվածքների նախարարություն

	Ամփոփված արդյունք

	Տնտեսության վրա մուլտիպլիկատիվ ազդեցություն (7)
	5
	5
	1
	7
	4.5

	Զբաղվածության ընդլայնում (10)
	7
	7
	7
	7
	7.0

	Նորարարություն և արտադրողականության բարձրացում (10)
	5
	8
	0
	7
	5.0

	Արտահանման ուղղվածություն (10)
	0
	0
	0
	0
	0.0

	Ծրագրի իրականացման շրջանակներում տրվող միջին աշխատավարձ (10)
	7
	7
	8
	7
	7.3

	Անձի համապատասխանությունը «Փոքր և միջին ձեռնարկատիրության պետական աջակցության մասին» Հայաստանի Հանրապետության օրենքով սահմանված դասակարգմանը (3)
	3
	1
	2
	3
	2.3

	Ընդամենը
	27
	28
	18
	31
	26.0

